
Juan 14










Iya fuiba bulu, lala’ rei Diosnu keranguemu,
Jesucristo’ mityan Auiba naa-uwanuba taaju ken

chumu, tsenmin ya' mitya tituba induba

tsaa chumu, Juanyu.
Kaspele Jesucristo inu

Diosa’palaa
mijakaaiu wandis
nendu peesu kayatu,

Patmos ishlasha
puwayu.




Tsenmalan Diosa’ Espiritu inu naakenu tyaiiuba tsaa
tiyaitu, kumuinchi entsangue katawayu: selusha reila’
chunu chunjuu main chufiu, junu ma ruku chunawa.

Tsenmala kumuinchi Dioschi imulaya, naa kai'sha
chulla bain, naa tusha chulla bain, naa lamaasha
pumula bain, naa yumaa peya’
mennamula bain, matyu kumuinchi
entsa detifiu meewayu: Rei’
chuchudinu chunjuunu chumu
bain, naa Llupu Kaa Uveja bain,
tsamantsa ura
ruku deeve
tikayanuu
deju’, naa
bale kuranu
bain dejuve.




Naa tsamantsaa keewara bain,
naa ti kenu tya' bain kemu
deju’, haa-uwanuba
tsanguemu keewarasa,
tiidetiwa.




Bene Dioschin juu jumu pebulu, Kasa Jerusalén,
kai'sha Diosa’ ajuusha pu’ pajantsu katawayu, ma
shinbu ya' ruku tiyanuu jumuba chunundiyandu panna
jun tsaju. Tseniu reila’ chuchudinu chunjuu chuinsha
main daran

entsandiwa: NS
Dios challa
chachillaba
bulu yala’

kejtsapala chuve.




Dios yaiba bulu chunu tsuve, tsenmala vee vee ma
bululu i chumu chachilla ya' chachi junu detsuve,
tsenmala Dios bain yala' Dios juu yaiba chunu tsuve.




Bene anjee naa-uwanuba chuwaamu naraa
ishdangatataa pijula inu keewaawa, Dios bain, Llupu
Kaa Uveja bain chuchudinu chunjuusha faamu pijula.




Tsenmin juntsa pebulunu dangaanuya naa mandaa
pajta bain, naa kepe pajta bain menestenguenuu
jutyuwa, Diosa’ tsamantsaa keewara jumuren
dangaantsufiu’ mitya, tsenmin Llupu Kaa Uvejaa
juntsa pebuluchi lanpaa juuiiuu cha'nafiu’ mitya.

Tsaaren Dioschi urajtu kuramu juulaya
naa-uwanuba juntsa pebulunu vin dejutyuve,
naa firu' kiikemula bain, naa
anbuda juu kiikemula bain
vin dejutyuve. Tsaaren
naajulaa Llupu Kaa
Uveja’ tananu kiikanu,
matyu chunuu jumula’
mumu pilla kiikanu,
yala’ mumu pilla
deju'ba juntsalan

viinu detsuve.




Tsejtu Dios munu bain yala® kapi kijti kijtikemu
junu tsuve. Umaa manbeyan dejutyuve, waren
dejutyuve, llakinguen dejutyuve,

naa ne kityai bain in dejutyuve,
matyu tiba kaspele jumuya
depulla’ yumaa jutyu tiya
deifiu’ mitya, tiwa.




Junuya Diosa’ taaju ikara jumuchi ma ikan chun
dejutyuve, matyu Dioschi bain, Llupu Kaa Uvejachi
bain chuchudinu chunjuu yala® kejtsapala chunuu
juiu’ mitya, tsenmala yachi taawasha kemu
chachillaya aawa kure’
keewaanu detsuve.




Tsejtu Diosba kaju'tala entsangue kataataakenu
detsuve, tsenmin main main yala' llashkapanu Diosa’
mumu puunu detsuve.




Tsenmin naa peyamula bale chachilla bain, naa ne
chachilla bain reila’ chuchudinu chunjuu ajuusha
uidena katawayu; tsenilu mantsa kiika pijtaa ja'lewa,
tsejtu kama kiika bain juukitu ja'lewa, matyu chunuu
jumula’ mumu pilla kiika jumu.
Kumuinchi peyamula, fusha naaken
chumuwa deeiiu bain juntsa
kiikanu tsa pillafiu’
mitya, juntsanu

kera' kavitu kefu
main main haaken
chumuwa deju'ba tsa
tsai kavitu de-iwa.







Espiritu Santo, Llupu Kaa Uveja' shinbuba
entsandindetsuve: iJade! tindetsuve. Tsenmala mun
mere 'ba Aui bain entsandidei: iJade! tidei.

Matyu mun pi mutya'ba jadei, tsejtu, mun juntsa pi
kujchindya'ba naa-uwanuba chuwaamu pi ne kushdei.

Entsa tusha chumu chachillanu Dios
tsamantsa estyanchin ya' Na main
juunuren yala" mitya engu
erekemuwaave, tsenmalaa mun
yanu keengue' bain livee iinuu
tiya' naa-uwanuba Diosba

ura’ chunudetsu.




Romanos 3:23 matyu kumuinchi ujcha dela’
mitya, Dios juufiuu urandene junu dejutyuve.

Romanos 6:23 Ujchaya peyawaamuve, tsenmala
Diosya lala’ Bale Ruku Jesucristo’ mityaren
naa-uwanuba yaba ura’ chunuuya me 'muve.

Hebreos 9:27 Matyu naajunga naaju chachilla
bain ma bijee peyakeyainu jushu, tsenmala bene
titi ken chumu deeiuba juntsan mitya
Dios lalanu kavitu kenu jushu,

Efesios 2:8,9 Matyu Dios, mika aa ura ruku jutu,
yaren tsaa mutyaiu’ mityaa, fulla keenguitu,
liveeju detiyave. Tsa' mitya ne fui tenee
juntsa-i' livee ityumujchi, Diosren
tsanguinaa liveeju detiyave.




Tsai' Aulla delivee-i‘ba, ne Aulla’ pudengura
kendaa livee inuu dejutyu’ mityaa, ti' mityaba ne IR
daj patinuu dejutyuve.

Romanos 10:9,10 Nu' fi'pakichiren, fu uwain
Jeslsya Bale Rukuve ti' ma tsandipa’ wainshu E&
juntsaa, tsenmin Jesus peyaiiuren Diosya
mangujtemuve tya' fiu’ tenbukasharen ma
tsangue keenguishu juntsaa, fiu livee inu tsuve.
Dios naakesa tyafiuba tsanguen chumu kuranuya
lala’ tenbukachiren uwain keenguinaa juve;
tsenmin livee inu jumiya uwain keengue' lala’
fi'pakichiren wandinaa juve.




Juan 3:16,17 Entsa tusha chumu chachillanu Dios
tsamantsa estyanchin ya' Na main juunuren yala’
mitya engu erekemuwaave, tsenmalaa mun yanu
keengue' bain livee iinuu tiya' naa-uwanuba
Diosba ura’ chunudetsu.

Matyu Diosya ya' Nanu tsangue’ entsa tusha
eetu, chachillanu kavitu ikare' kuipa vikaachi
tyatunguindyuve, yaa chachillanu ya" Na' mitya
delivee-isa tyataa tsangue' eeve.




1 Juan 5:11-13 Tsen, ¢Dios ya' Nanu laapu’ patu
tyee mijakare’ pafianga? Entsaa mijakaave:
Diosya lalanu naa-uwanuba yaba ura’ chunuu

tireve, tsaaren naa-uwanuba Diosba ura’ chunuu

jumiya ya' Na' mityaa tsainuu jumi.
Tsaju' mun Diosa’ Naba buunashu juntsaa,
naa-uwanuba Diosba ura’ chunuu juve, tsaaren
mun Diosa’ Naba buunai’'shu juntsaa
naa-uwanuba tsana chunuu jun jutyuve.
Nullanu, Diosa' Nanu keenguemulanuya entsa
puken’rsuyu tsenmalaa hullaya naa-uwanuba
Diosba ura’ chunuu deju’ bain mijanudetsu.

